
२२
काव्यमाला।




 हन्यां कथं यदि च केनचिदेतदेवं

 दृष्टं श्रुतं च भविता मम ते च शास्तिः ॥ २३॥

 तेनापि निर्दयतरेण तथाविधेन

 प्रोक्ता विधाय विनयं च भयं च दत्त्वा ।

 नो दुर्गृहात्तु विचचाल कुकामिराग-

 ग्रस्तस्वबुद्धिरतिनिर्दयतां जगाम ॥ २४ ॥

 तस्या नितान्तमिति दुर्ग्रहमाकलय्य

 स्वार्थातिसाध्वसवशीकृतचित्तवृत्तिः ।

 अङ्गीचकार स कथंचिदहो तदीय-

 पुत्रद्वयप्रलयकर्म ततो भुजिष्यः ॥ २५ ॥

 अत्रान्तरे हि विहगीविनिगीर्णमस्थि-

 वक्षःप्रभावसमुपार्जितवित्तराशिः।

 ज्येष्ठानुजस्य तु बभूव सदैव दीना-

 राणां शतत्रितयलाभवशेन तस्य ।। २६॥

 क्रीडानिमित्तमथ तौ विजनं स नीत्वा

 बालौ नरेन्द्रतनयौ विगतात्मशङ्कौ । 

 जग्राह वक्षसि निधाय बत खमुष्टिं

 हन्तुं रुषा सपदि राहुरिवार्कचन्द्रौ ॥ २७ ॥

 पप्रच्छतुस्तमवनीशसुतावकस्मा-

 त्कस्मात्प्रकुप्यसि सखे बत निर्निमित्तम् ।

 दासत्वमेव कुरुषे सततं हि नस्त्वं

 नास्माभिरप्रियमकारि तवाद्य किंचित् ॥ २८॥

 श्रुत्वेत्युवाच स ततः परिचारकस्तौ 

 केनापि कारणवशेन भवज्जनित्री।

 रोषाकुलास्ति युवयोरधुना नितान्तं

 सोऽहं प्रयुक्त इह वामनया निहन्तुम् ॥ २९ ॥

		 २१ नवेम्बर् २०२० (तमे) दिनाङ्के १५:३९ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।



		गोपनीयतानीतिः
	विकिस्रोतः विषयकं
	प्रत्याख्यानम्
	Code of Conduct
	विधिकाराः
	सांख्यिकी
	कुकी का वर्णन
	जङ्गमदूरवाणी-दृश्यम्



		[image: Wikimedia Foundation]
	[image: Powered by MediaWiki]





		

	
 

 

		
		

सामग्री की सीमित चौड़ाई को टॉगल करें







